
				এই পৃষ্ঠাটোৰ বৈধকৰণ হৈছে

( ৫০ )






বিশ্ব জুৰি স্নেহ-প্ৰীতি বাঢ়োক আমাৰ,

স্বভাৱৰ পৰা পালোঁ এই শিক্ষাসাৰ। 

পণ্ডিতে তবধ মানি চহৰ কথাত,

হৰিষত কলে তাৰ ধৰি দুই হাত,—

ধন্য তুমি খেতিয়ক চহা গাৱঁলীয়া,

ধন্য তুমি শিক্ষা দিলা কি মহামূলীয়া। 

নেদেখিলা পঢ়াশালি, একো নপঢ়িলা,

স্বভাৱৰ পৰা অতি সজ শিক্ষা দিলা। 

যিবা বিদ্যা আৰ্জ্জে লোকে পঢ়াশালি পাই,

যিবা শিক্ষা পায় লোকে শাস্ত্ৰ পঢ়ি চাই,

জানিব লগীয়া বহু বাহিৰেও তাৰ,

জ্ঞান-ৰত্ন পাব পাৰে যত্ন থাকে যাৰ।







⸻





নীতি-ৰত্নমালা





(সংস্কৃতৰ ভঙ্গিনী)





(১)






অজৰ অমৰ ভাবি নিজৰ জীৱন,

জ্ঞানীয়ে কৰিব বিদ্যা ধন উপাৰ্জ্জন,

চুলিত ধৰিছে যমে এতিয়াই নিব,

হেন মনে ভাবি তেওঁ ধৰ্ম্ম আচৰিব।

